
Sekalung tahniah dan jutaan terima kasih kepada 
seluruh warga PTM di atas sumbangan dan kejayaan 
yang telah berjaya dicapai!

Antara pencapaian 
utama pada tahun 

2024 ini ialah:

Prof. Madya Dr. Mohamad Hanif Md Saad
Pengarah,
Pusat Teknologi Maklumat
Universiti Kebangsaan Malaysia

Kejayaan ini tidak mungkin dicapai tanpa kerjasama erat 

antara staf PTM dan seluruh warga universiti; termasuk 

pegawai pentadbir, staf akademik, staf sokongan dan 

pelajar. Justeru, saya ingin merakamkan setinggi-

tinggi penghargaan kepada semua pihak yang telah 

memberikan komitmen, sokongan dan kepercayaan 

kepada PTM.

Kami menyedari bahawa teknologi digital terus 

berkembang dengan pantas. Kami beriltizam untuk 

terus menjadi agen pemudah cara transformasi digital 

yang bukan sahaja menyokong operasi universiti, malah 

bersama-sama mencipta inovasi masa depan. PTM 

akan terus memperkukuh strategi, kompetensi dan 

kalis teknologi bagi memastikan visi dan misi universiti 

dapat dicapai.

Pengukuhan keselamatan siber melalui 

kesedaran pengguna dan pelaksanaan Dasar 

Keselamatan ICT;

Sokongan teknikal yang berterusan kepada 

warga UKM oleh staf PTM.

Pelaksanaan Sistem Maklumat Universiti dan 

aplikasi mudah alih utama baharu seperti 

Sistem e-Rep 2.0, UKM Open Science, Sistem 

Pengurusan Instrumentasi Bersepadu UKM 

(SPINIC), Sistem Latihan Amali/Industri (SLAI) 

versi 2 serta UKM Siswa, ID Digital dan Dompet 

Siswa.

Projek menaik taraf fasiliti PTM iaitu naik taraf 

surau PTM dan Pantri di PTM Jalan Raja Muda 

serta penambahan alat penghawa dingin demi 

keselesaan staf PTM.

2

Penambahbaikan infrastruktur rangkaian 

universiti di kampus utama dan cawangan;1

Assalamualaikum warahmatullahi wabarakatuh dan 

salam sejahtera,

Alhamdulillah, segala puji dan syukur ke hadrat 

Allah SWT kerana dengan izin-Nya, Pusat Teknologi 

Maklumat (PTM) berjaya menyediakan Kad Prestasi 

Digital 2024 PTM sebagai rekod pencapaian, usaha dan 

perancangan yang telah dilaksanakan sepanjang tahun 

2024.

Tahun 2024 menyaksikan pelbagai cabaran dan 

perubahan landskap teknologi yang menuntut 

organisasi untuk lebih tangkas, inovatif dan berdaya 

saing. PTM sebagai tulang belakang transformasi 

digital universiti terus komited bagi memastikan 

setiap inisiatif teknologi maklumat yang dilaksanakan 

memberi nilai dan impak kepada seluruh warga UKM.

KATA-KATA ALUAN 
PENGARAH PTM

Akhir kata, saya berharap kad prestasi digital ini dapat 

memberi gambaran yang jelas tentang hala tuju dan 

pencapaian yang telah kami kecapi. Semoga segala 

usaha ini memberi manfaat kepada semua pihak dan 

menjadi landasan kukuh untuk pencapaian yang lebih 

cemerlang pada masa akan datang.

Sekian, terima kasih.

Perkhidmatan Pengurusan dan 

Penyelenggaraan Rangkaian Tanpa 

Wayar di Kampus UKM Bangi, Kampus 

UKM Kuala Lumpur (Cheras), Kampus 

UKM Kuala Lumpur (Jalan Raja Muda) dan 

Premis Luar UKM

Perkhidmatan Rangkaian antara Kampus 

(IPVPN) untuk Kampus UKM Bangi, 

Kampus UKM Kuala Lumpur (Cheras), 

Kampus UKM Kuala Lumpur (Jalan Raja 

Muda) dan Pusat Perubatan Primer 

Bandar Sri Permaisuri (Cheras)

Perkhidmatan Rangkaian Jalur Lebar 

(Internet) di Kampus UKM Bangi, Kampus 

UKM Kuala Lumpur (Cheras) dan Premis 

Luar UKM

Projek Naik Taraf Perkhidmatan Rangkaian 
Jalur Lebar (Internet) UKM
Pada 14 Oktober 2024 bertempat di Putrajaya, telah berlangsung 

Mesyuarat Penyerahan Projek bagi Perkhidmatan Rangkaian Jalur 

Lebar (Internet), Rangkaian Antara Kampus Dan Rangkaian Tanpa 

Wayar (Wi-Fi) antara UKM, TM Technology Services Sdn. Bhd. dan 

Etika Info Sdn Bhd. Pengarah PTM, Prof. Madya Dr. Mohamad Hanif 

Md Saad telah mewakili pihak UKM untuk menerima serahan projek 

daripada pihak TM Technology Services Sdn. Bhd. yang diwakili oleh 

Encik Iskandar Iskak selaku Pengurus Besar TM One dan pihak Etika 

Info Sdn Bhd yang diwakili oleh Encik Riza Hadafi Punari selaku Ketua 

Pegawai Teknologi (CTO).

Projek ini telah berjaya dilaksanakan untuk kesinambungan 

perkhidmatan sedia ada termasuk peningkatan kapasiti jalur lebar 

serta perluasan skop bagi menambah baik kesalinghubungan di 

kampus serta menangani isu capaian rangkaian jalur lebar di dalam 

bangunan dan asrama yang melibatkan:

Mesyuarat ini turut dihadiri oleh wakil dan pasukan teknikal daripada 

TM Technology Services dan Etika Info serta kakitangan yang terlibat 

daripada PTM dan Bahagian Teknologi Maklumat HCTM.

KEJAYAAN PTM

Peningkatan Perkhidmatan Rangkaian UKM

PTM sentiasa komited dalam memastikan rangkaian kondusif untuk warga UKM. Antara inisiatif yang telah dilaksanakan 

ialah peningkatan kelajuan internet dan rangkaian, peluasan kawasan liputan rangkaian, penyediaan Rangkaian Khas 

IoT, menaiktaraf infrastruktur rangkaian dan penambahan access point (AP) Wi-Fi di kolej-kolej kediaman pelajar 

melalui pelaksanaan Projek RMKe-12. Wi-Fi 7 telah dilaksanakan di UKM melalui inisiatif Suruhanjaya Komunikasi dan 

Multimedia Malaysia yang mensasarkan 100% liputan kawasan Wi-Fi di kawasan berpenghuni.

Penambahbaikan  Infrastruktur Pelayan UKM

Pembangunan Sistem Maklumat Universiti dan Aplikasi mudah alih utama 
untuk warga UKM

Projek Naik Taraf Surau PTM

PTM telah berjaya menaik taraf 

Surau PTM pada bulan Oktober 

2024 melalui program gotong-

royong dari kalangan warga PTM. 

Segala perbelanjaan untuk menaik 

taraf Surau PTM dan penggantian 

barang-barang keperluan surau 

seperti sejadah, telekung dan 

selipar surau adalah menggunakan 

dana yang di infaq dari warga PTM 

sendiri.

Naik Taraf Pantri PTM Jalan Raja Muda (JRM)

Pada 18 Oktober 2024, PTM Jalan Raja Muda (JRM) telah berjaya menaiktaraf kemudahan pantri di pejabat mereka 

dengan menambah baik lantai dan memasang mesin penapis air Cuckoo yang membekalkan air minuman bersih dalam 

bentuk air sejuk dan panas untuk kegunaan semua kakitangan.

SuRAU PTM
1312 Kad Prestasi Digital 2024Laporan Tahunan PTM 2024



Naik Taraf Pantri PTM Jalan Raja Muda (JRM)

Pada 18 Oktober 2024, PTM Jalan Raja Muda (JRM) telah berjaya menaiktaraf kemudahan pantri di pejabat mereka 

dengan menambah baik lantai dan memasang mesin penapis air Cuckoo yang membekalkan air minuman bersih dalam 

bentuk air sejuk dan panas untuk kegunaan semua kakitangan.

Pembelian Motorsikal baru untuk PTM

Pada bulan Disember 2024, 

PTM telah menerima motorsikal 

baru bagi kegunaan staf PTM 

menjalankan tugas-tugas luar. Ini 

merupakan hasil usaha pengurusan 

dan bahagian khidmat ICT PTM.

Lantai pantri sebelum naik taraf.

Lantai pantri selepas naik taraf 

Penambahbaikan alat 
pendingin hawa

Penambahbaikan alat pendingin 

hawa untuk persekitaran kerja 

kondusif untuk warga PTM.

pendingin 
hawa

sebagai juru audit Sistem Pengurusan 

Keselamatan Maklumat (ISMS), di 

Suruhanjaya Pencegah Rasuah Malaysia 

(SPRM) pada 9 Ogos 2024.

Pelantikan Ts. Zulaikha 
Mohamad 

sebagai Ahli Jawatankuasa Program 

Data Alam Sekitar, Jabatan Alam Sekitar, 

Kementerian Sumber Asli, Alam Sekitar 

dan Perubahan Iklim berkuatkuasa pada 

1 Jun 2024.

Pelantikan Gs. Aslinda Oon 
Ridzuan Oon

SUMBANGAN KEPAKARAN  
STAF PTM DI ORGANISASI LUAR

Setinggi-tinggi tahniah 
atas pengiktirafan ini. 
Semoga kejayaan ini 
menjadi pemangkin 

semangat untuk terus 
cemerlang dalam 

kerjaya.

telah berjaya memperolehi 

pensijilan CERTIFIED 

PROFESSIONAL FOR 

REQUIREMENTS ENGINEERING 

pada 18 Oktober 2024.

Puan Hasliana Harun

telah berjaya memperolehi 

pensijilan CERTIFIED TESTER, 

ADVANCED LEVEL TEST ANALYST 

(CTAL-TA) pada 23 September 

2024.

Encik Ahmad Najmi 
Ismail

telah berjaya memperolehi 

pensijilan ADOBE CERTIFIED 

PROFESSIONAL IN DIGITAL 

VIDEO USING ADOBE 

PREMIERE PRO pada 17 

Oktober 2024.

Encik Faril Izaldi

telah berjaya memperolehi 

pensijilan FLUTTER CERTIFIED 

APPLICATION DEVELOPER pada 

29 Ogos 2024. 

Encik Mohd Sharhan 
Abdul Ghani 

telah berjaya memperoleh 

pensijilan sebagai LEAD 

ASSESSOR ISO/IEC 27001:2022 

ISMS (Exemplar Global Certified) 

daripada SIRIM ACADEMY pada 

29 Mac 2024.

Ts. Zulaikha Mohamad

PENSIJILAN  KAKITANGAN

Kategori Anugerah Pemenang
Pengurusan dan Profesional (F) Puan Suzilawati Ismail

Encik Ahmad Najmi Ismail

Pelaksana 1 (FA) Encik Hairil Izwan Halil

Puan Suriya Abdullah

Pelaksana 2 (FT) Encik Mohd Haizi Mazlan

Encik Mohd Firdaus Ghazali

Senarai pemenang bagi tahun 2024 

adalah seperti berikut:

Anugerah Kepakaran ICT

Bagi mengiktiraf sumbangan dan 

kepakaran warga PTM, Pelan 

Strategik Digital 2021-2025 telah 

mewujudkan Anugerah Kepakaran 

ICT yang dibuka kepada semua 

skim F di UKM. Bagi menggalakkan 

penyertaan dan persaingan yang adil, 

anugerah ini dibahagikan mengikut 

kategori Pengurusan & Profesional 

(F), Pelaksana 1 (FA) dan Pelaksana 2 

(FT). Anugerah ini telah pun berjaya 

dilaksanakan secara tahunan sejak 

tahun 2023.

Anugerah Bitara Digital untuk 

pencapaian tahun 2024 - sebagai 

pengiktirafan kepada staf yang 

cemerlang dan komited dalam 

tugasan.

Anugerah Bitara 
Digital

PENGIKTIRAFAN DAN PENGANUGERAHAN
KAKITANGAN

Program Karisma Pemikir Madani Pengurusan Tertinggi UKM

Program International Young Future Leaders Summit 2024 (iFUTURE 2024)

Program Karisma Pemikir Madani Pengurusan Tertinggi UKM “Sedarap Mencorak Masa Hadapan” telah diadakan di 

Dewan Tun Dr Ismail, Pusat Dagangan Dunia Kuala Lumpur pada 13 hingga 15 Ogos 2024. Program Karisma Pemikir 

MADANI ini merupakan program anjuran Kementerian Pelajaran Tinggi (KPT) dengan kerjasama Akademi Kenegaraan 

Malaysia (AKM) Jabatan Perdana Menteri dan Universiti Kebangsaan Malaysia (UKM).

PTM memberi perkhidmatan teknikal acara dan penstriman langsung bagi Program International Young Future 

Leaders Summit 2024 (iFUTURE 2024) yang telah diadakan di Pusat Dagangan Dunia Kuala Lumpur (WTCKL) dan 

disempurnakan oleh Perdana Menteri, YAB Dato’ Seri Anwar Ibrahim. Program yang berlangsung pada 16 hingga 18 

Ogos 2024 dianjurkan oleh Kementerian Pendidikan Tinggi (KPT) bersama Universiti Kebangsaan Malaysia (UKM), 

Kepimpinan dan Latihan Universiti-Universiti Malaysia (MAKLUM) dan Majlis Perundingan Pelajar Kebangsaan (MPPK).

PERKHIDMATAN ACARA PTM

Minggu Apresiasi Watan Sesi Akademik 2024/2025 Majlis Penyampaian Watikah Kesatuan Mahasiswa Universiti Kebangsaan 
Malaysia (KMUKM) 2024/2025 dan Penghargaan KMUKM SESI 2023/2024.Sepanjang Minggu Apresiasi Watan Sesi Akademik 2024/2025 pada 28 September hingga 2 Oktober 2024, PTM 

membuat pemantauan perkhidmatan rangkaian supaya sentiasa tersedia dan pemantauan Sistem eDaftar untuk 

proses serahan kunci bilik dan kad pelajar. Pada 29 September 2024, PTM membuat liputan siaran langsung "In Person 

with Doc Zam" serta pelancaran Aplikasi UKM Siswa.

PTM telah memberikan bantuan teknikal sempena Majlis Penyampaian Watikah Kesatuan Mahasiswa Universiti 

Kebangsaan Malaysia (KMUKM) 2024/2025 dan Penghargaan KMUKM SESI 2023/2024 pada 1 November 2024.

Majlis Konvokesyen Universiti Kebangsaan Malaysia ke-52 Majlis Khatam Al-Quran Negeri Selangor di Masjid UKM
PTM telah memberikan sumbangan sebagai Jawatankuasa Digital pada Majlis Konvokesyen Universiti Kebangsaan 

Malaysia ke-52 yang telah berlangsung pada 23 November hingga 1 Disember 2024. 

PTM telah memberikan bantuan teknikal sempena Majlis Khatam Al-Quran Negeri Selangor di Masjid UKM yang telah 

diadakan pada 7 Disember 2024.

PTM telah menerima kunjungan daripada Exco Infrastruktur, Prasarana dan Keselamatan Kesatuan Mahasiswa UKM 

(KMUKM) pada 2 Mei 2024. Kunjungan tersebut adalah bagi membincangkan isu Wi-Fi dan sekatan aplikasi di kolej-

kolej. Beberapa tindakan jangka pendek dan panjang telah dibincangkan dan akan dilaksanakan oleh PTM.

Kunjungan daripada 
Pengurusan Tertinggi 
Universiti Kebangsaan 
Malaysia
PTM telah menerima kunjungan 

daripada Pengurusan Tertinggi Universiti 

Kebangsaan Malaysia yang diketuai oleh 

Naib Canselor, Prof. Dato' Gs. Ts. Dr. Mohd 

Ekhwan Hj. Toriman melalui Program 

Jelajah Santuni Warga UKM sempena 

Hari Raya Aidilfitri pada 5 April 2024.

KUNJUNGAN TETAMU KE PTM Kunjungan daripada Exco Infrastruktur, Prasarana dan Keselamatan Kesatuan 
Mahasiswa UKM

Lawatan Kerja dan 
Penanda Aras dari delegasi 
Jabatan Teknologi 
Maklumat, Universiti 
Malaya
PTM telah menerima Lawatan Kerja 

dan Penanda Aras dari delegasi Jabatan 

Teknologi Maklumat (JTM), Universiti 

Malaya (UM) pada 9 Mei 2024. Objektif 

lawatan kerja dan penanda aras ini 

adalah untuk berkongsi pengetahuan 

dan pengalaman dalam pengoperasian 

ICT dan pengurusan projek.

PTM telah menerima lawatan kerja dari delegasi Bahagian Pembangunan Pelajar dan Jaringan Komuniti (HEP) dan 

Pusat Digital Universiti Selangor (UNISEL) pada 23 Julai 2024. Objektif lawatan kerja ini adalah untuk berkongsi 

maklumat berkenaan dengan Sistem e-Voting. 

Lawatan Kerja dari UNISEL

PTM telah menerima lawatan dari Pelajar Program Ijazah Sarjana Muda Pengurusan Sumber Insan, Universiti Islam 

Selangor (UIS) untuk perkongsian Pengurusan Sumber Manusia dalam Projek ICT pada 1 Oktober 2024.

Lawatan dari Pelajar Program Ijazah Sarjana Muda Pengurusan Sumber Insan, 
Universiti Islam Selangor

Kunjungan dari Delegasi Institut Biologi 
Molekul Perubatan UKM (UMBI)
Sesi perbincangan ringkas mengenai keperluan ICT bagi penyelidikan 

berimpak tinggi di Institut Biologi Molekul Perubatan UKM (UMBI) 

bersama PTM telah diadakan pada 4 Oktober 2024 yang bertempat di 

PTM UKM Bangi. 

Sesi perbincangan ini telah dipengerusikan oleh Prof. Madya Dr. Hanif Md 

Saad, Pengarah PTM manakala delegasi dari UMBI diketuai oleh YBhg. 

Prof. Datuk Dr. A. Rahman A. Jamal, Ketua Projek The Malaysian Cohort 

dan mantan Pengarah Pengasas UMBI. 

Dalam sesi tersebut, pihak UMBI telah memberikan taklimat ringkas 

mengenai keperluan fasiliti komputer berkuasa tinggi dan storan data 

penyelidikan dalam menyokong penyelidikan berimpak tinggi semasa 

dan masa hadapan di UMBI.

Prof. Madya Dr. Mohamad Hanif Md Saad 

telah dilantik sebagai Pengarah PTM 

berkuat kuasa pada 1 Jun 2024

Pelantikan Prof. Madya Dr. 
Mohamad Hanif Md Saad 
sebagai Pengarah PTM

Pada 1 Januari 2024, Puan Suzilawati 

Ismail telah dilantik sebagai Ketua 

Jaminan Kualiti (KJK). Pelantikan 

tersebut berkuat kuasa daripada 1 

Januari 2024 hingga 31 Disember 2026. 

Pelantikan Puan Suzilawati 
Ismail sebagai Ketua 
Jaminan Kualiti

PELANTIKAN JAWATAN PENTADBIRAN PTM 

Sesi TOT dan latihan penggunaan Sistem Kerjaya@UKM Fasa 1 telah diadakan pada 7 Jun 2024 bertempat di Makmal 

Latihan, Perpustakaan Lingkungan Kedua, Pusat Pengurusan Akademik.

SESI TRAINING OF TRAINERS  (TOT)
TOT Sistem Kerjaya@UKM Fasa 1

3534 Kad Prestasi Digital 2024Laporan Tahunan PTM 2024



KENAIKAN PANGKAT STAF PTM

PELANTIKAN 
KAKITANGAN 
BAHARU

TAHNIAH 
dan SELAMAT DATANG 

kepada semua Warga Baharu 
Pusat Teknologi Maklumat

PENEMPATAN STAF PTJ DI PTM
Bengkel Pelan Strategik Digital 2021-2025 UKM
Bengkel Pelan Strategik Digital (PSD) 2021-2025 UKM telah diadakan pada 23 hingga 25 Februari 2024 bagi 

membincangkan pencapaian PSD UKM 2021-2025 serta hala tuju PSD UKM untuk tahun 2026-2030

BENGKEL/ TAKLIMAT KAKITANGAN

Pelantikan Puan Aida Syazwani 
Abdullah sebagai Pegawai 
Teknologi Maklumat (F41) di PTM
Puan Aida Syazwani Abdullah dari JANA@UKM telah 

dilantik sebagai Pegawai Teknologi Maklumat (F41) di 

Kluster Aplikasi, PTM bermula pada 10 Jun 2024.

Pusat Teknologi Maklumat sentiasa menyokong perkhidmatan kepada 
Pusat Tanggungjawab lain dengan memberikan latihan secara Transfer 
of Technology (ToT) kepada staf yang ditempatkan di Pusat Teknologi 
Maklumat. Usaha ini bertujuan memastikan perkongsian ilmu teknikal 
dapat dilaksanakan, sekali gus memastikan pengetahuan staf di Pusat 
Tanggungjawab lain sentiasa seiring dengan kepakaran staf di Pusat 
Teknologi Maklumat.

Taklimat Kesedaran 
Standard Kualiti
Puan Suzilawati Ismail selaku Ketua 

Jaminan Kualiti PTM telah menyampaikan 

Taklimat Kesedaran Standard Kualiti 

(ISMS : ISO/IEC 27001:2022) dan Sistem 

Pengurusan Kualiti Pengurusan, 

Pengajian dan Perkhidmatan (SKPPP: MS 

ISO 9001:2015) kepada warga PTM pada 

10 Mei 2024.

Simulasi Pelan Pemulihan 
Bencana
PTM telah melaksanakan Simulasi 

Pelan Pemulihan Bencana Sistem 

Kewangan & Perakaunan Universiti 

(UFASt) pada 17 Ogos 2024.

Bengkel Penyelarasan Dokumen Projek ICT 
RMK13 dan Pemurnian Prosedur Perolehan 
ICT UKM
PTM UKM telah menganjurkan Bengkel Penyelarasan Dokumen 

Projek ICT RMK13 Dan Pemurnian Prosedur Perolehan ICT UKM pada 

11 hingga 13 Oktober 2024 di TSR Seafront Hotel, Port Dickson.

Tujuan bengkel ini adalah untuk menyelaras cadangan projek-

projek ICT PTj yang akan menggunakan peruntukan RMKe-13 bagi 

memenuhi keperluan pendigitalan UKM berdasarkan Garis Panduan 

Pelaksanaan Tatakelola Pengurusan Dan Perolehan Projek ICT RMKe-

13 yang dikeluarkan oleh Jabatan Digital Negara (JDN).

Pada masa yang sama, pengemaskinian garis panduan serta 

dokumen berkaitan perolehan ICT UKM berdasarkan pekeliling 

baharu Surat Pekeliling Am Bil 7. 2024 : Garis Panduan Permohonan 

Kelulusan Teknikal Dan Pemantauan Projek Teknologi Maklumat Dan 

Komunikasi (ICT) Sektor Awam dilaksanakan.

Bengkel ini telah dihadiri oleh Pengarah PTM, Prof. Madya Dr. 

Mohamad Hanif Md. Saad. Turut hadir Pengarah, Timbalan Pengarah, 

Timbalan Dekan, Penyelaras ICT, pensyarah dan pegawai daripada 

pelbagai PTj iaitu Fakulti Kejuruteraan dan Alam Bina, Fakulti 

Pergigian, Fakulti Sains Sosial dan Kemanusiaan, Fakulti Teknologi 

dan Sains Maklumat, Institut Informatik Visual, Pusat Permata 

Pintar Negara, Pusat Pengajaran Dan Pembangunan Kurikulum, 

Perpustakaan Tun Sri Lanang, Pusat Pengurusan Penyelidikan dan 

Instrumentasi (CRIM), Institut Biologi Molekul Perubatan (UMBI), 

Jabatan Bendahari UKM, Jabatan Kewangan HCTM, PTM, Bahagian 

Teknologi Maklumat HCTM dan Unit ICT HPKK.

Dua orang fasilitator turut dijemput ke bengkel ini iaitu En Mohd 

Faizal Abdul Rahim, Ketua Unit Ukur Bahan Jabatan Pembangunan 

Prasarana UKM dan En Zul Azri Hassan, Ketua Bahagian Kewangan 

Korporat, Jabatan Bendahari UKM yang merupakan urusetia RMKe-

13 UKM.

4544 Kad Prestasi Digital 2024Laporan Tahunan PTM 2024



Bengkel Pemurnian Dokumen Pelan Kesinambungan Perkhidmatan (PKP) Bengkel Penjanaan PTM
Bengkel Pemurnian Dokumen Pelan Kesinambungan Perkhidmatan (PKP) telah diadakan pada 20 hingga 21 November 

2024 di Perpustakaan Tun Sri Lanang (PTSL), UKM Bangi. Turut hadir di bengkel ini ialah Encik Ag. Mohd Ismail A.M. 

Nordin, penceramah jemputan berkenaan pengurusan kesinambungan perkhidmatan dan Puan Tun Zazarina Zainal 

Abidin, fasilitator dari Pejabat Ketua Pegawai Keselamatan Kerajaan (CGSO).

Bengkel Penjanaan PTM telah diadakan di Marina Putrajaya pada 13 Disember 2024. Bengkel ini dihadiri oleh 20 orang 

peserta yang terdiri daripada ahli jawatankuasa dan juga wakil Bendahari. Bengkel Penjanaan menyokong visi dan misi 

PTM untuk menjadi peneraju dalam pengurusan teknologi maklumat yang berinovasi, dengan menyediakan panduan 

yang jelas, sistematik, relevan dan praktikal dalam urusan penjanaan.

Sesi UAT Sistem e-Rep 2.0 telah diadakan 

pada 28 Februari 2024 di Makmal Latihan, 

Siber PTSL. Sesi UAT ini dihadiri oleh 60 orang 

peserta yang terdiri daripada pensyarah, 

penyelidik dan wakil pegawai PTj.

Sesi UAT Sistem e-Rep 2.0

Mengesahkan Kesesuaian Fungsian:

Mengesahkan Kebebasan dari Ralat: 

Mendapatkan Keyakinan Pengguna:

Memastikan bahawa sistem yang telah 

dibangunkan memenuhi keperluan fungsian 

yang telah ditetapkan oleh pengguna. 

Dalam proses ini, pengguna akan menguji 

setiap aspek sistem bagi memastikan semua 

fungsi berjalan dengan betul dan sesuai.

Mengesahkan bahawa sistem bebas 

daripada ralat yang boleh menjejaskan 

operasi sistem (terutamanya ralat dengan 

tahap severity tinggi). Pengujian ini 

membantu memastikan kualiti keseluruhan 

sistem sebelum diperkenalkan kepada 

pengguna.sistem bagi memastikan semua 

fungsi berjalan dengan betul dan sesuai.

Memberikan peluang kepada pengguna 

untuk menguji sistem dalam persekitaran 

sebenar. Hasil ujian ini membantu 

menambahkan keyakinan pengguna untuk 

menggunakan sistem dengan lebih yakin.

Sesi ujian penerimaan pengguna (UAT)  ini diadakan untuk:

SESI UJIAN PENERIMAAN PENGGUNA (UAT) 
DAN SERAHAN SISTEM Sesi UAT Sistem Pengurusan 

Instrumentasi Bersepadu UKM 
(SPINIC)

Sesi UAT Sistem Pengurusan Instrumentasi 

Bersepadu UKM (SPINIC) telah diadakan pada 

18/03/2024 bertempat di Makmal Pengolahan 

Data XRD, Kompleks Penyelidikan UKM. Sesi 

ini telah dihadiri oleh Pasukan Pembangun dan 

Penguji PTM, Urusetia Alaf-UKM, PIC Instrumen 

serta wakil dari Unit Aset UKM.

Sesi UAT untuk Sistem UKM Open Science telah diadakan pada 26 Mac 2024, bertempat di Makmal Latihan Siber@

PTSL. Peserta terdiri daripada Data Steward UKM penyelidik dan ahli akademik.

Sesi UAT Sistem UKM Open Science

Sesi Pembentangan dan Serahan Sistem e-Repositori Penerbitan versi 2.0 (eReP 2.0)  telah diadakan pada 9 Ogos 2024 

bertempat di PTM. Sesi penyerahan telah diadakan antara Cik Rohaya Umar, Ketua Pustakawan UKM dan Prof. Madya 

Dr. Hanif Md Saad, Pengarah PTM. Sesi ini disaksikan oleh Prof. Dr. Mohd Ambri Mohamed selaku penasihat projek 

serta Jawatankuasa Pembangunan eRep 2.0 yang terdiri daripada pegawai PTSL dan PTM.

Sesi Serahan Sistem eReP 2.0

Sesi UAT Sistem Latihan Amali/ Industri (SLAI) V2
Sesi UAT untuk Sistem Latihan Amali/ Industri (SLAI) V2 telah diadakan pada 25 Mac 2024 di Makmal Latihan Siber@

PTSL, dan dihadiri oleh semua wakil fakulti. Sesi UAT ini dimulakan dengan kata-kata aluan oleh YBhg. Prof. Dato’ Ts. 

Dr. Norazah Mohd Nordin, Timbalan Naib Canselor Hal-Ehwal Jaringan Industri dan Masyarakat.

Kursus Teknikal Pengendalian Infra 

Rangkaian UKM yang dianjurkan oleh 

Bahagian Sumber Manusia (BSM) telah 

dijalankan di Bilik Kenanga, PTM pada 

18 September 2024. Dua orang staf 

PTM dijemput sebagai penceramah dan 

fasilitator iaitu Encik Mohd Hanafeyah 

Yahya dan Encik Mohd Azi Abdullah.

Kursus Teknikal Pengendalian 
Infra Rangkaian UKM

Kelas Gitlab (Ekspres) bagi staf baharu 

Aplikasi telah diadakan pada 16 Ogos 

2024. Kelas ini dikendalikan oleh Encik 

Muhammad Firdaus, Pegawai Teknologi 

Maklumat PTM.

Kelas Gitlab (Ekspres)

Kursus Flutter Application Development 

yang dianjurkan oleh PTM telah diadakan 

pada 23 hingga 25 APRIL 2024. Kursus 

ini disertai oleh para pembangun PTM 

dan juga peserta dari FTSM, UKMShape 

dan CRIM. Pengajar kursus ialah Pegawai 

Teknologi Maklumat dari PTM iaitu Encik 

Muhammad Firdaus dan Puan Nor Azlina. 

Flutter adalah kerangka pembangunan 

aplikasi mobil yang menggunakan 

bahasa pengaturcaraan Dart. Aplikasi 

mobil dapat dibangunkan untuk iOS dan 

Android dengan lebih mudah dan pantas 

dengan menggunakan kod sumber yang 

sama.  

Kursus Flutter Application 
Development

KURSUS DAN LATIHAN KAKITANGAN Kursus Asas Realiti Terimbuh
Kursus Asas Realiti Terimbuh telah diadakan di Bilik Kenanga, PTM pada 19 hingga 20 September 2024 dengan jumlah 

peserta seramai 20 orang. Penceramah kursus Dr. Rimaniza Zainal Abidin, Pensyarah dari Fakulti Teknologi dan Sains 

Maklumat UKM memperkenalkan konsep teras AR melalui kuliah teori dan latih tubi kepada semua peserta yang hadir. 

Kursus Asas Pengoperasian Keselamatan ICT yang dianjurkan oleh Bahagian Sumber Manusia (BSM) telah dijalankan 

secara dalam talian pada 12 November 2024. Kursus ini disampaikan oleh Pegawai Teknologi Maklumat PTM iaitu Puan 

Nurtasneem Md Yusoff.

Asas Pengoperasian Keselamatan ICT
Kursus AI Generatif
Kursus AI Generatif telah diadakan di 

Bilik Kenanga, PTM pada 2 Disember 

2024 dengan jumlah peserta seramai 20 

orang. Prof Madya Ir. Ts. Dr. Afida Ayob, 

ahli akademik dari Fakulti Kejuruteraan 

dan Alam Bina berkongsi berkenaan 

penggunaan pelbagai perisian moden AI 

untuk menghasilkan penulisan berkualiti 

di samping mengekalkan integriti dan 

ketulenan penulisan. Para peserta juga 

didedahkan dengan teknik rekabentuk 

imej oleh AI bagi menghasilkan gambar 

sesuai dengan artikel yang telah 

dihasilkan.

Kursus Pembangunan API Menggunakan CI4 telah 

diadakan pada 16 hingga 17 Disember 2024 di Bilik 

Kenanga, PTM. Selain daripada warga PTM, kursus ini 

juga turut dihadiri oleh peserta dari Jabatan Bendahari, 

Pusat Strategi UKM, JANA@UKM, AKADEMIK-UKM, 

Jabatan Pendaftar, Pusat Islam, Perpustakaan Tun Seri 

Lanang (PTSL) dan Bahagian Sumber Manusia (BSM). 

Penceramah kursus, Encik Noorulfaiz Ateman 

berkongsi dengan para peserta kaedah membina 

API yang mudah diintegrasi dengan aplikasi lain, 

sekaligus mempercepat pembangunan sistem dan 

meningkatkan produktiviti.

Kursus Pembangunan API 
Menggunakan CI4

Sesi Perkongsian Penggunaan Teknologi Robotic 

Process Automation (RPA) Bersama TM One telah 

dijalankan pada 6 Disember 2024 dengan peserta 

seramai 103 orang. Penceramah dari TM One iaitu Encik 

Nor Irfan Arjunawanto Mohd Noor dan Encik Subash 

Cobi berkongsi bagaimana RPA dapat meningkatkan 

kualiti kerja. 

Antara topik yang dikongsikan ialah gambaran tentang 

pengaplikasian RPA dalam pendigitalan proses kerja 

di UKM terutamanya dalam bidang perkhidmatan 

pelanggan, pengurusan dan sekuriti rangkaian serta 

proses kerja yang berulang seperti ekstrak, ubah, 

pembersihan dan muat naik data (ETL).

Sesi Perkongsian Penggunaan 
Teknologi Robotic Process 
Automation (RPA) Bersama TM One

Kursus Gitlab Smart-Client
Kursus Gitlab Smart-Client telah diadakan pada 18 Disember 2024 di Bilik Kenanga, PTM. Encik Muhammad Firdaus 

Mohamad Nor Sing selaku pengajar telah berkongsi dengan para peserta tentang bagaimana pengguna menguruskan 

keseluruhan proses pembangunan aplikasi daripada pengekodan, ujian, hingga penyebaran aplikasi di satu platform 

sahaja.

PTM telah mengambil bahagian sebagai pemamer bersempena Hari 

Bersama Pelanggan Perpustakaan Tun Seri Lanang dan Muzium UKM 

yang telah diadakan pada 24 Oktober 2024. 

Reruai PTM menyediakan informasi berkaitan perkhidmatan PTM 

kepada para pelanggan. Selain itu PTM turut mengadakan aktiviti-

aktiviti seperti cabutan bertuah, pertandingan explorasi metaverse 

ICT PTM, pertandingan teka ‘Data Cartridge’, memberi bantuan 

perisian berlesen UKM (Google Workspace, Microsoft 365, Microsoft 

Teams, IBM SPSS, Turnitin dan Matlab) dan lain-lain bantuan berkaitan 

perkhidmatan ICT PTM.

AKTIVITI PUSAT 
TEKNOLOGI MAKLUMAT 
DALAM KAMPUS
Reruai Pusat Teknologi Maklumat 
bersempena Hari Bersama Pelanggan 
Perpustakaan Tun Seri Lanang & Muzium 
UKM

AKTIVITI PTM LUAR KAMPUS

Delegasi PTM telah mengadakan lawatan penanda aras ke Jabatan Digital Negara (JDN) pada 

3 September 2024. Lawatan ini diketuai oleh YBrs. Prof. Madya Dr. Mohamad Hanif Md Saad, 

Pengarah PTM, dengan tujuan mendapatkan khidmat nasihat mengenai produk dan perkhidmatan 

JDN yang boleh dimanfaatkan oleh UKM.

Sesi taklimat dan perbincangan antara JDN dan UKM telah dipengerusikan oleh Puan Hamidah 

Mat Saat @ Abas, Pengarah Bahagian Pembangunan Perkhidmatan Gunasama dan Keselamatan 

Digital. Dalam sesi tersebut, pihak JDN telah memberikan taklimat ringkas mengenai Pusat 

Data Sektor Awam, data raya dan analitik data, teknologi kecerdasan buatan (AI), serta Digital 

Document Management System (DDMS 2.0) dan Enterprise Architecture (EA) yang berkaitan 

dengan pendigitalan sektor awam.  

Lawatan Penandaarasan Pusat Teknologi Maklumat Ke Jabatan Digital Negara 
(JDN)

Pada tanggal 17 Januari 2024, PTM telah mengadakan lawatan penanda aras ke Monash 

University Kampus Malaysia yang berada di Bandar Sunway, Petaling Jaya.  Lawatan tersebut 

diketuai oleh Pengarah PTM Prof. Madya Dr. Rozilawati Razali. Tujuan lawatan adalah  untuk 

melihat perlaksanaan, kaedah dan operasi penerimaan aduan serta penyelesaian kepada aduan 

ICT daripada pengguna.  Selain itu ia juga bertujuan menjalinkan hubungan komunikasi secara 

bersemuka dan bertukar pendapat dengan organisasi luar.

Antara aktiviti  yang  dijalankan semasa lawatan adalah taklimat, lawatan ke beberapa lokasi 

seperti Student Hub, Staff Co-working Space, Perpustakaan, Pusat Perkhidmatan IT Monash dan 

persekitaran kampus.

Lawatan Penanda Aras Pusat Teknologi Maklumat Ke Monash 
University Malaysia

Lawatan Kakitangan Pusat Teknologi 
Maklumat ke Sangfor 2024 Partner and EPIC 
Summits (APAC)
Seramai lima orang kakitangan PTM menjadi wakil delegasi Malaysia 

ke Bejing, China bagi menyertai persidangan antarabangsa iaitu 

Sangfor 2024 Partner and EPIC Summits (APAC) yang telah diadakan 

pada 11 hingga 13 September di JW Marriott di Beijing. Di antara 

perkara menarik yang dibentangkan semasa persidangan tersebut 

ialah Sangfor memperkenalkan inovasi terbarunya iaitu Sangfor 

Security GPT dan AI Compute Platform (AICP). 

Teknologi ini dikatakan berupaya meningkatkan tahap keselamatan 

digital terutama bagi perkhidmatan pengkomputeran awan. Selain 

itu, perbincangan inspirasi oleh beberapa tokoh terkenal iaitu Co-

founder dan COO Sangfor, Wilson Xiong serta Dr. Chris Marshall dari 

IDC. Mereka berkongsi pandangan tentang potensi transformatif AI 

dan masa depan transformasi digital. 

Penyertaan PTM ke persidangan ini memberi pendedahan penting 

terhadap perkembangan terkini dalam teknologi awan, keselamatan 

siber dan kecerdasan buatan. Ia juga membuka peluang kerjasama 

strategik dalam transformasi digital sektor awam dan swasta di 

Malaysia. Kakitangan PTM yang menyertai delegasi ini ialah Encik 

Muhamad Zaidi Yahya, Encik Mohd Khairi Abdul Razak, Encik Nasirudin 

Abd Manap, Encik Sharulhizad Ahmad dan Encik Mohd Shukri Sani.

Walaupun sibuk dengan tugasan, PTM masih lagi komited memastikan program keagamaan dapat dijalankan bagi 

memenuhi keperluan rohani staf. Sepanjang bulan Ramadhan, PTM membudayakan pembacaan al-Quran melalui 

kaedah bacaan yang dibahagikan kepada beberapa kumpulan mengikut juzuk atau lebih dikenali sebagai Tadarus 

Alquran. Melalui program ini, staf PTM bersama-sama membaca al-Quran dalam kumpulan-kumpulan kecil di samping 

mendengar dan membetulkan bacaan setiap ahli kumpulan. Program Tadarus al-Quran ini telah berjaya dilaksanakan di 

sepanjang bulan Ramadhan, satu Majlis Khatam Al-Quran telah diadakan pada 4 April 2024 sebagai tanda penghargaan 

penglibatan staf dalam aktiviti ini. 
Program Rewang Mi Sup
Program Rewang Mi Sup adalah aktiviti riadah 

anjuran Kelab Kakitangan PTM (KKPTM). 

Mi sup ini disediakan secara gotong-royong 

oleh semua kakitangan PTM. Bakat memasak 

staf PTM terserlah melalui aktiviti memasak 

ala-ala kenduri kahwin di kampung. Saling 

bermuafakat dan bekerjasama membuktikan 

betapa rapatnya ukhwah di antara staf PTM.

AKTIVITI RIADAH KAKITANGAN Majlis Khatam Al-Quran PTM

Majlis Sambutan Hari Raya 
Aidilfitri PTM
Kelab Kakitangan PTM (KKPTM) telah 

menganjurkan Majlis Sambutan Hari Raya 

Aidilfitri PTM yang diadakan di Panggung Seni 

pada 8 Mei 2024.

Perarakan dan Majlis Sambutan Maulidur Rasul 
1446H/2024 peringkat UKM
PTM telah menyertai Perarakan & Majlis Sambutan Maulidur Rasul 

1446H/2024 peringkat UKM yang bertemakan "Al Falah Pemacu Malaysia 

Madani" pada 29 Oktober 2024.

Program FunFitNita@KKPTM adalah program senaman anjuran Kelab Kakitangan PTM (KKPTM) yang dianjurkan 

khas untuk staf wanita di PTM. Program ini dijalankan selama 10 minggu pada setiap hari Jumaat bermula pada 13 

September 2024. 

Program FunFitNita@KKPTM 
Kempen Selamat dan Sihat 
PTM 
Kempen Selamat dan Sihat PTM dianjurkan 

oleh Jawatankuasa Keselamatan dan 

Kesihatan Pekerjaan PTM (JKKP PTM) 

bermula pada 24 Mei hingga 23 Ogos 

2024. Aktiviti-aktiviti yang dijalankan 

sempena kempen ini adalah Santai Walk, 
Program Turun Berat Badan, Virtual 
Run, Sukan Indoor, Taklimat Fire 
Fighting, Hari Pemeriksaan Kesihatan, 
Hari Kantin, pertandingan swafoto dan 

pertandingan brisk walk.

Jawatankuasa Keselamatan dan Kesihatan Pekerjaan PTM (JKKP PTM) juga secara konsisten telah menganjurkan 

Sesi Regangan Badan selama lebih kurang 10 minit pada setiap hari Rabu untuk semua kakitangan PTM sebagai 

langkah mengurangkan tekanan di tempat kerja. JKKP PTM mengambil inisiatif dengan bersiaran secara langsung 

menggunakan platform dalam talian dengan menunjukkan cara-cara membuat senaman regangan dan diikuti oleh 

seluruh kakitangan PTM di lokasi tempat kerja masing-masing.

Perlawanan persahabatan bola sepak antara PTM dengan Jabatan Bendahari telah diadakan pada 16 Disember 2024. 

Perlawanan ini bukan sahaja menjadi medan menguji kebolehan fizikal malah berjaya mengeratkan silaturrahim antara 

PTj.  

Lima Minit bersama PTM Sihat Perlawanan Persahabatan Bola Sepak PTM Vs Jabatan Bendahari

Letih berjalan di tengah pekan,

Singgah sebentar di gerai Siti;

Terima kasih kami ucapkan,

Atas segala jasa dan bakti.

Berdayung sampan ke Tanah 

Semenanjung,

Hendak membeli tikarlah rotan;

Budi dikenang bakti disanjung,

Kekal subur dalam ingatan.

Pada 31 Mac 2024, Prof. Madya Dr. Rozilawati Razali telah menamatkan perkhidmatan sebagai pengarah PTM. Satu 

majlis apresiasi telah diadakan oleh kakitangan PTM di Taqisah Cafe, Bangi sebagai menghargai sumbangan beliau 

selama menerajui PTM.

PTM juga mengucapkan jutaan terima kasih kepada Prof. Madya Dr. Rozilawati Razali atas segala sumbangan dan bakti 

yang telah dicurahkan sepanjang berkhidmat di PTM. Terima kasih tidak terhingga juga atas segala ilmu, keringat, 

kesabaran dan jua kasih sayang yang telah dicurahkan kepada warga PTM. Jasamu dikenang.

Selamat maju jaya, semoga sentiasa dirahmati, dikurniakan kebahagian berpanjangan dan beroleh kejayaan dunia dan 

akhirat. Jasa bakti yang dicurahkan sentiasa akan tersemat di sanubari warga PTM.

SEKALUNG BUDI  SEJAMBAK KASIH
Tamat tempoh pelantikan Prof. Madya Dr. Rozilawati Razali sebagai pengarah 
PTM

Diterbitkan oleh:
Pusat Teknologi Maklumat
Universiti Kebangsaan Malaysia
43600 UKM, Bangi
Selangor Darul Ehsan

ptmukm

www.ukm.my/ptm


